
Резюме. Ушбу мақолада юз-жағ соҳа юмшоқ тўқималари шикастланиши асоратлари даволаш ва 

профилактик тадқиқот натижаларининг жорий этилиши, бир неча иқтисодий ва ижтимоий самарадорлик ва 

илмий янгиликларга қаратилган.Шунингдек, асоратларини олдиндан башоратлаш ва реабилитация қилиш 

мақсадида тадбиқ этилган замонавий текшириш ва даволаш усуллари бир қанча иқтисодий ва ижтимоий 

самарадоликка олиб келиши илмий жиҳатдан асосланган.  
Калит сўзлар: иқтисодий ва ижтимоий самарадорлик,асоратларини башоратлаш, реабилитация қилиш. 

 

Abstract. The article discusses the implementation of the results of scientific research on the treatment and 

prevention of complications of soft tissue injuries of the maxillofacial region, a number of economic and social benefits, 

and scientific innovations. In addition, it has been scientifically proven that modern examination and treatment methods 

introduced to predict complications and rehabilitation lead to a number of economic and social benefits. 

Keywords: economic and social efficiency, prediction of complications, rehabilitation. 
 

Мавзунинг долзарблиги. Маълумки бугунги 

кунда инсон ҳаётига хавф солаётган касалликлар ичида 

ўсма, юрак-қон томир билан биргаликда қўшма 

жароҳатлар ҳам туради. 

Юз-жағ соҳаси жароҳатлар ва уларнинг 

асоратлари сони сўнгги йилларда ортиб бормоқда, 

муаллифларнинг маълумотларига кўра қўшма 

жароҳатга учраган беморларнинг 69-70 % юз соҳаси 

зарарланади.Юз-жағ соҳаси қўшма жароҳатлари 

қўпинча турли хил оқибатлар ва асоратларга олиб 

келади, улар шикастланишдан кейинги ўткир, ўткир 

ости ва кечки даврларда юзага чиқиши мумкин [7,8]. 

Ушбу жароҳатларнинг энг кўп учрайдиган 

асоратларидан бири бу яллиғланиш асоратлари бўлиб, 

айниқса постравматик остеомиелит касалликнинг 

салбий оқибатларини реабилитация қилишда ўзига ҳос 

қийинчиликлар келтириб чиқаради. Остеомиелит 

келиб чиққанда касалликни даволаш муддати икки 

мартага чўзилади, сабаби суякларнинг репаратив 

остеогенези муддати ошиб, суяк бўлакларининг 

консолидадацияси қийинлашади натижада ҳатто ёлғон 

бўғимлар ҳам келиб чиқиши мумкин [1,2,4]. Шу 

сабабли юз суяклари синиши ва юмшоқ тўқималари 

қўшма жароҳатлари оқибатида юзага келадиган 

асоратларни башоратлаш ва уларни даволашнинг 

патогенетик хусусиятларини етарлича ўрганиш 

уларнинг йирингли асоратларини профилактика 

қилишда жуда муҳим аҳамият касб этади. 

Тадқиқот натижаларининг амалий аҳамияти 

ошириш учун юз-жағ соҳаси юмшоқ тўқималарининг 

қўшма жароҳатлари асоратлари клиник, лаборатор 

мезонларини аниқлаш, диагностик ва прогностик 

аҳамиятини тизимлаштириш, ихтисослашган 

муассасаларида даволашнинг жарроҳлик, 

реабилитацион босқичлари самарадорлигини 

оширишга ёрдам берадиган клиник ва ижтимоий 

жиҳатлар асосида юз жағ соҳа юмшоқ тўқималари 

қўшма жароҳати асоратлари (ЮЖСЮТҚЖА) бўлган 

беморларда комплекс реабилитация тизими (модели) 

ишлаб чикиш, реабилитациянинг турли босқичларида 

қўлланилган ультрафонофорез, лазеротерапия ва 

жарроҳлик усуллари янги конструкциялари яратиш 

талаб қилинади.  

Тадқиқотнинг максади: Юз-жағ соҳаси 

юмшоқ тўқималари қўшма жароҳатлари асоратлари 

мавжуд беморларни даволашда замонавий ёндашув 

орқали реабилитация қилиш самарадолигини баҳолаш 

ва уларнинг иқтисодий, ижтимоий самарадорлигини 

оширишдан иборат.  

Тадқиқот усуллари ва материаллари: 

Тадқиқот давомида беморлар жароҳат оқибатида юз 

соҳасининг йирингли яллиғланиш, чандиқли-

деформацион асоратлари, юз соҳаси тўқималар ва 

аъзоларнинг нуқсонлари мавжуд беморлар 3 

гуруҳларга тақсимланди: биринчи назорат гуруҳига (I 

гуруҳ n=33) юз-жағ соҳаси юмшоқ тўқималарининг 

жароҳатлари билан анъанавий усулда даволанган 

беморлар; 

иккинчи асосий гуруҳига (II асосий n=102) 

жароҳатлари озон ва паст интенсивликдаги лазер 

нурлари билан даволанган беморлар; 

учинчи асосий гуруҳига (III асосий n=51) юз-жағ 

соҳаси юмшоқ тўқималарининг жароҳатлари СО2 

фракцион лазер ва уьлтрафонофорез билан биргаликда 

комплекс даволанган беморлар киритилди. 

Шунингдек, юз-жағ соҳаси юмшоқ тўқималари 

қўшма жароҳати бўлган беморларнинг клиник-

лаборатор ва инструментал текшириш натижалари 

олинган. Барча беморлар клиник, лаборатор, 

инструментал (панорамали 3D, ортопантомограмма, 

КТ, МСКТ, антропометрик ўлчовлар, ташки 

кўринишнинг олд ва ён томондан олинган 

фотосуратлари) ва статистик усуллардан 

фойдаланилган. 

Ушбу ЮЖСЮТҚЖлари асоратларини умумий 

таҳлилига келадиган бўлсак, барча тадқиқот гуруҳига 

киритилган 186 нафар беморнинг 91(48,9%) нафарида 

жароҳатларнинг йиринглаши, 79 (42,5%) нафарида 

чандиқли деформацион ва 16(8,6%) нафарида эса 

тўқима ва аъзолар нуқсонлари аниқланди. Тадқиқотга 

киритилган барча беморларнинг асоратларини 

келтириб чиқарувчи жароҳатлар сабаблари ва турлари 

таҳлил қилинганда 133(35,8%) нафари маиший, 

49(26,1%) нафари муштлашувлар оқибатида, 58(31,4%) 

нафари автоҳалокатлар ва 12(6,7%)нафари спорт 

жароҳатлари оқибатида жароҳатланганлар ташкил 

қилди. Шикастланганлар орасида ўқотар қуроллардан, 

кимёвий воситалардан жароҳатланганлар кузатилмади. 

Юқоридагиларнинг аксарият қисмини туман 

шароитида истиқомат қилувчилар (71,7%) бўлса, 

шаҳар аҳолиси (28,3%) уларнинг камроқ қисмини 

ташкил қилади. 

Тадқиқот натижалари: Тадқиқот 

натижаларининг жорий этилиши бир неча иқтисодий 

ва ижтимоий самарадорлик ва илмий янгиликларга 

эришилди: 

юз-жағ соҳасидаги юмшоқ тўқималарнинг 

жароҳатлари асоратларини инфрақизил термометрия, 

ультратовуш ёрдамида баҳолаш, озон билан комплекс 

даволаш йирингли-яллиғланиш ва чандиқли 

деформацион асоратларини олдиндан аниқлаш 

имконини бериши асосланди.Натижада юз-жағ сохаси 

юмшоқ тўқималари қўшма жароҳатлари инфрақизил 

термометрия, ультратовуш ёрдамида юзага келиши 

мумкин бўлган жароҳат лахтакларининг ишемияси ва 

жароҳатларнинг йиринглаши каби асоратларини олди 

олиниб, даволаш жараёнида юзага келиши мумкин 

бўлган асоратлар ва хатолар сонини минималлашга 

эишилди; 

Бундан ташқари беморларда юз соҳасида 

кутилажак йирингли яллиғланиш ва чандиқли 

деформацион асоратларни олдиндан башоратлаш ушбу 

соҳадаги флегмона, абсцесс, чандиқларни ҳосил 

бўлиши частотаси 14,5% дан 7,8% гача камайганлиги; 

асоратларнинг частотасини камайтириш орқали 

беморлар даволашдан кейинги реабилитация тез 

амалга ошиши ва фаол ижтимоий ва меҳнат 

фаолиятига қайтарилиши, ушбу касаллика чалинган 

беморларнинг ҳаёт сифатини яхшилаб, қўшимча 

жарроҳлик аралашуви билан боғлиқ бўлган стресс ва 

ноқулайликлар бартараф этилишига эришилган. 

Натижада юз жағ сохаси юмшоқ тўқималари 

қўшма жароҳатлари асоратлари мавжуд беморларни 

даволаш самарадоргини оширишга қаратилган чора-

тадбирларни ишлаб чиқарилиши натижасида 1 нафар 

бемор ҳисобига бюджет маблағларини 450 000 сўмга, 

бюджетдан ташқари маблағларни 600 000 сўмга 

иқтисод қилиш имконини беради.  

Тадқиқотга киритилган беморларнинг касаллик 

тарихларини ретроспектив таҳлил асосида юз-жағ 

соҳаси қўшма жароҳатларининг иккиламчи битиши 

(йиринглаши) (48,9%), чандиқли деформацион 

асоратлари(42,5%) учраш частотаси тўқима ва аъзолар 

нуқсонлари (8,6%)га нисбатан анча юқори эканлиги 

аниқланган. 

Хулоса. Ушбу клиник тадқиқот натижалари 

шуни кўрсатадики, юз-жағ сохаси юмшоқ тўқималари 

қўшма жароҳатлари асоратларини олдиндан 

башоратлаш ва реабилитация қилиш мақсадида тадбиқ 

этилган замонавий текшириш ва даволаш усуллари бир 

қанча иқтисодий ва ижтимоий самарадоликка олиб 

келиши илмий жиҳатдан асосланди. 

Резюме. В статье рассматривается внедрение 

результатов научных исследований по лечению и 

профилактике осложнений травм мягких тканей 

челюстно-лицевой области, ряд экономических и 

социальных преимуществ и научных инноваций. Кроме 

того, научно доказано, что современные методы 

обследования и лечения, внедренные для 

прогнозирования осложнений и реабилитации, 

приводят к ряду экономических и социальных 

преимуществ. 

Ключевые слова: экономическая и социальная 

эффективность, прогнозирование осложнений, 

реабилитация. 

 


